ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИГРИТЕ НА СРЕЌА И ЗА ЗАБАВНИТЕ ИГРИ

Член 1
                Во Законот за игрите на среќа и за забавните игри („Службен весник на Република Македонија“ бр. 24/11, 51/11, 148/11, 74/12, 171/12, 27/14, 139/14, 61/15, 154/15, 23/16 и 178/16), во  член 2 во ставот 1 по точката  17) се додава нова точка 18), која гласи:

„18) самопослужен терминал е уред на кој може да се врши уплата и да се играат лотариски игри на среќа, освен спортска прогноза, томбола од затворен тип, кено и фонто;“


Точките 18), 19), 20), 21), 22), 23), 24) и 25) стануваат точки 19), 20), 21), 22), 23), 24), 25) и 26).

Член 2


Во членот 7 во ставот (2) зборовите „Лотариските игри на среќа“ се заменуваат со зборовите „Лотариските и интернет игрите на среќа“.


Во ставот (5) зборовите „ставот (3)“ се заменуваат со зборовите „ставот (4)“.


По ставот  (5) се додава нов став (6) кој гласи:


„(6) Содружникот или акционерот од став (2) на овој член односно другиот приредувач од став (3) на овој член, може да биде исклучиво субјект оценет со низок степен на ризик од перење пари и финансирање на тероризам од страна на Управата за финансиско разузнавање.“

Член 3

По член 11 се додава нов член 11-а кој гласи:
„11-а


(1) За издавање на лиценца се плаќа надоместок за утврден среден или висок ризик од перење пари и финансирање на тероризам.


(2) Надоместок од став (1) на овој член приредувачот  на игрите на среќа е должен да го плати веднаш при издавањето на лиценцата или во рок од 15 дена од денот на приемот на лиценцата. Во спротивно ќе се смета дека лиценцата не е издадена. “

Член 4
             Во член 13, во ставот (1) по точката 11) се додаваат две нови точки 12) и 13) кои гласат:

„12) дозволува влез на лица помлади од 18 години во деловни простории каде што се приредуваат посебните игри на среќа и томбола од затворен тип;“


„13) на предлог на Управата за финансиско разузнавање доколку приредувачот не се усогласи со барањето  на Управата за финансиско разузнавање за степенот на ризик;“
               Точките 12) и 13) стануваат точки 14) и 15).


По ставот (2) се додаваат два нови ставови (3) и (4) кој гласи:


„(3) На приредувачот на електронски игри на среќа ќе му се одземат согласностите за приредување на електронски игри доколку дозволи влез на лица помлади од 18 години и на предлог на Управата за финансиско разузнавање  доколку приредувачот не се усогласи со барањето  на Управата за финансиско разузнавање за степенот на ризик .“


„(4)  На приредувачот на лотариските игри на среќа ќе му се одземат согласностите за приредување на лотариските игри на предлог на Управата за финансиско разузнавање доколку приредувачот не се усогласи со барањето  на Управата за финансиско разузнавање за степенот на ризик.“

Член 5


Во членот 21 по ставот (1) се додаваат два  нови ставови (2) и (3)  кои гласат:


„(2) Деловните простории во кои се приредуваат посебните игри на среќа, томбола од затворен тип и електронски игри на среќа, како и објектите во кои се поставени самопослужни терминали согласно член 28-а став (1) од овој закон не смеат да бидат на оддалеченост  помалку од 100 метри од основни и средни училишта.

(3) Начинот на утврдување на оддалечоста од став (2) на овој член и документот со кој се докажува оддалеченоста ги пропишува министерот за финансии.“

Ставовите (2), (3) и (4) стануваат ставови   (4), (5) и (6).

Член 6

              Во член 21-а по ставот (2) се додава нов став (3) кој гласи:


„(3) Доколку барањето за издавање на решение за утврдување на исполнувањето на просторните и техничко-технолошките услови и поставеноста на опремата за приредување на електронски игри на среќа е поднесено од приредувачот од член 7 став (3) на овој закон, а се однесува за деловна просторија во која се приредуваат посебни игри на среќа, кон барањето се поднесуваат податоци за опремата за приредување на игрите на среќа сместена во деловната просторија и договор со кој се уредени правата и обврските меѓу приредувачот и субјектот кој ги приредува посебните игри на среќа.“


Ставот (4) станува став (5).

Член 7
                Во член 21-б се додава нов став (1) кој гласи:
„(1) Приредувачот од член 7 ставови (2) и (3) на овој закон мора да има обезбедено надзорен информациски систем преку кој ќе се следат уплатите и исплатите од приредување на лотариските, електронските и интернет игрите на среќа, така што системот обезбедува точни податоци за уплатата и исплатата од секоја игра кои може да се прикажуваат во секое време и таквиот систем мора да овозможува негово поврзување со информацискиот систем на Управата за јавни приходи.“
              Ставовите (1) и (2) стануваат ставови (2) и (3).
Член 8


Во членот 25 став 1 по точката 6) се додав нова точка 7) која гласи:

„донесува решение за давање на согласност за поставување на самопослужни терминали, за промена на деловната просторија во која се поставени самопослужни терминали, за промена на бројот на самопослужни терминали и за престанок со приредување  на игри на среќа на самопослужни терминали“.


Точките 7), 8), 9) и 10) стануваат точки  8), 9), 10) и 11).
Член 9

               
 По членот 28 се додава нов член 28-а кој гласи:

 „Член 28-а

(1) Уплатите за лотариските игри на среќа може да се примаат и преку самопослужни терминали, кои можат да бидат сместени во уплатно-исплатните места на приредувачот, во деловните простории во кои се приредуваат посебни игри на среќа и во угостителски објекти.


(2) Самопослужни терминали не смее да се поставуваат во образовни, културни, социјални и здравствени објекти.

(3)  Приредувачот на лотариските игри на среќа поднесува барање за добивање на согласност за деловните простории каде што ќе се поставуваат самопослужните терминали до Министерството за финансии, на пропишан образец, кон кој доставува:


1) податоци за адресата, местото и површината на деловните простории каде што ќе се поставуваат самопослужните терминали;


2) доказ со кој се потврдува дека во деловните простории се поставени  самопослужни терминали на приредувачот не постар од 30 дена од денот на неговото издавање и


3) документ со кој се докажува оддалеченоста на објектот во кој се поставени самопослужни терминали не постар од 6 месеци од денот на неговото издавање, дека објектот во кој се поставени самопослужни терминали се наоѓа на оддалеченост не помалку од 100 метри од основни и средни училишта.
(4) Приредувачот на лотариските игри на среќа поднесува барање за добивање на согалсност за зголемување на бројот на самопослужните терминали во деловните простории во кои се приредуваат лотариските ири на среќа до Министерството за финансии, на пропишан образец, кон кој доставува доказ со кој се потврдува дека во деловните простории се поставени  самопослужни терминали на приредувачот.“

(5) Приредувачот на лотариските игри на среќа поднесува барање за добивање на согласност за намалување на бројот на самопослужни терминали во деловните простории во кои се приредуваат  лотариските игри на среќа до Министерството за финансии, на пропишан образец, кон кој доставува доказ со кој се потврдува дека во деловните простории се исклучени од употреба  самопослужните терминали на приредувачот.

(6) Приредувачот на лотариските игри на среќа поднесува барање за добивање на согласност за промена на деловната просторија каде што се поставени самопослужните терминали до Министерството за финансии, на пропишан образец, кон кој ги приложува доказите од став (3) на овој член и доказ дека во претходната деловна просторија  не се приредуваат лотариски игри на среќа преку самопослужни терминали од страна на приредувачот. 

(7) Приредувачот на лотариските игри на среќа што се приредуваат на самопослужни терминали има право да престане со приредување на лотaриските игри на среќа на самопослужни терминали во деловната просторија за која има добиено одобрение од Министерството за финансии.

(8) Приредувачот на лотариските игри на среќа поднесува барање за добивање на одобрение за престанок на приредување на лотариските игри на среќа на самопослужни терминали во деловната просторија за која има добиено согласност, до Министерството за финансии, на пропишан образец.

(9) Кон барањето од ставот (5)  на овој член приредувачот на лотариските игри на среќа на самопослужни терминали приложува доказ дека во деловната просторија која ја користел не се приредуваат лотариски игри на среќа на самопослужни терминали од негова страна не постар од 30 дена од денот на неговото издавање.

(10) Како ден на престанок со приредување на лотариските игри на среќа на самопослужни терминали се смета денот кога тоа е утврдено со записник од страна на Управата за јавни приходи.

           (11) Министерството за финансии со решение одлучува за давање на согласност за деловните просториите каде што ќе се поставуваат самопослужните терминали, за давање согласност за зголемување на бројот на самопослужни терминали, за давање согласност за намалување на бројот на самопослужни терминали, за давање на согласност за промена на деловната просторија во која се поставуваат самопослужни терминали и за давање на одобрение за престанок на приредување на лотариски игри на среќа на самопослужни терминали, во рок од 15 дена од денот на поднесувањето на барањето.

(12) Министерството за финансии за доставените барања од ставовите (3), (4) (5) ,(6) и (8) на овој член ја известува Управата за јавни приходи веднаш по нивниот прием и по службена должност и ги доставува решенијата од ставот (11) на овој член.

(13) Формата и содржината на образецот на барањето од ставовите (3),(4), (5),(6) и (8) на овој член ги пропишува министерот за финансии. 

(14)  Просторните и техничко-технолошките услови за приредување на лотариски игри на среќа преку самопослужни терминали ги пропишува министерот за финансии.“
 Член 10

            Во член 39 став (1) зборовите “во износ од 4%” се заменуваат со зборовите “во износ од 6%”.
                                                                                          Член 11
               Во член 40 во ставот (3) по алинеата 7 се додаваат две нови алинеи 8 и 9 кои гласат:
„-документ дека деловната просторија во која ќе се приредува томбола од затворен тип е оддалечена не помалку од 100 метри од основни и средни училишта не постар од 6 месеци од денот на неговото издавање;
-документ издаден од Управата за финансиско разузнавање за утврден низок, среден или висок ризик од перење пари и финансирање на тероризам.“
Член 12

Во член 41, по ставот (2) се додава нов став (3) кој гласи:
            „(3) За утврден низок ризик од перење пари и финансирање на тероризам не се плаќа дополнителен надоместок за ризик, за утврден среден ризик од перење пари и финансирање на тероризам се плаќа дополнителен надоместок од 50% од висината на надоместокот за лиценца, а за утврден висок ризик од перење пари и финансирање на тероризам се плаќа дополнителен надоместок од 100%  од висината на надоместокот за лиценца.“
Член 13


Во член 42 ставот (3) се менува и гласи:


„(3) Приредувачот на играта поднесува барање за промена на деловната просторија до Министерството за финансии на пропишан образец, кон кое приложува: 


1) доказ дека новата деловна просторија ги исполнува просторните и техничко-технолошките услови за приредување на томбола од затворен тип не постар од 30 дена од денот на неговото издавање;

2) доказ дека претходната деловна просторија е затворена, односно во неа не се приредува томбола од затворен тип од страна на приредувачот на играта и


3) документ дека новата деловна просторија се наоѓа на оддалеченост не помалку од 100 метри од основни и средни училишта не постар од 6 месеци од денот на неговото издавање.“
Член 14
             Во член 54 зборовите “во износ од 30 евра” се заменуваат со зборовите “во износ од 50 евра”.
Член 15

              Во член 55 ставот (1) се менува и гласи:


„(1) Електронските игри на среќа се приредуваат само во сопствени простории на приредувачот и во простории во кои се приредуваат посебните игри на среќа, за кои приредувачот на електронските игри на среќа има добиено согласност од страна на Министерството за финансии.“


Во ставот (2) сврзникот „и“ се заменува со запирка и се додаваат збровите „документ дека деловната просторија се наоѓа на оддалеченост не помалку од 100 метри од основни и средни училишта не постар од 6 месеци од денот на неговото издавање

Во ставот (5) сврзникот „и“ се заменува со запирка и се додаваат зборовите „документ дека новата деловна просторија се наоѓа на оддалеченост не помалку од 100 метри од основни и средни училишта не постар од 6 месеци од денот на неговото издавање.“
Член 16
             Во член 57 во ставот (3) по алинеата 7 се додаваат две нови алинеи 8 и 9 кои гласат:
„ -документ дека деловната просторија за приредување на игри на среќа во казино е оддалечена не помалку од 100 метри од основни и средни училишта не постар од 6 месеци од денот на неговото издавање;
-документ издаден од Управата за финансиско разузнавање за утврден низок, среден или висок ризик од перење пари и финансирање на тероризам.“

Член 17

                   Во член 58, по ставот (2) се додава нов став (3) кој гласи:

             „ (3) За утврден низок ризик од перење пари и финансирање на тероризам не се плаќа дополнителен надоместок за ризок, за утврден среден ризик од перење пари и финансирање на тероризам се плаќа дополнителен надоместок од 50% од висината на надоместокот за лиценца, а за утврден висок ризик од перење пари и финансирање на тероризам се плаќа дополнителен надоместок од 100%  од висината на надоместокот за лиценца.“
Член 18



Во член 60 ставот (3) се менува и гласи:


   „(3) Приредувачот на играта поднесува барање за промена на деловната просторија до Министерството за финансии на пропишан образец, кон кое приложува

1) доказ дека новата деловна просторија ги исполнува просторните и техничко-технолошките услови за приредување игри на среќа во казино не постар од 30 дена од денот на неговото издавање;
2) доказ дека претходната деловна просторија е затворена, односно во неа не се приредуваат игри на среќа во казино од страна на приредувачот на играта и

3) документ дека новата деловна просторија се наоѓа на оддалеченост не помалку од 100 метри од основни и средни училишта не постар од 6 месеци од денот на неговото издавање.“
                                                                                              Член 19
                Во член 66 по ставот  (6) се додава нов став (7) кој гласи:
           „ (7) Автоматите за игри на среќа поставени во казино можат да бидат автомати за игри на среќа за еден учесник и автомати за игри на среќа на кои истовремено можат да учествуваат повеќе учесници (електронски рулет).“             
Во ставот (7) кој станува став (8) се додава нова реченица која гласи: „Доколку износот на посебната давачка од 20% е помал од вкупниот износ добиен како производ од бројот на автомати со 350 евра, односно со 650 евра (збир на бројот на автомати помножен со 350 евра и на бројот на електронски рулети помножен со 650 евра), приредувачот плаќа 350 евра во денарска противвредност по средниот курс на Народната банка на Република Македонија месечно по автомат, односно 650 евра во денарска противвредност по средниот курс на Народна банка на Република Македонија, месечно по електронски рулет.“

По ставот (7) кој станува став (8) се додава нов став (9) кој гласи :
„(9) Приредувачот од став (1) на овој член е должен најдоцна до 5-ти во тековниот месец за претходниот месец на посебен образец, по електронски пат, до Управата за јавни приходи да достави пресметка за посебната давачка од став (8) на овој член.“
Во ставот (8) кој станува став (10) зборовите „разликата меѓу уплатениот износ од сите автомати и исплатениот износ од сите автомати на приредувачот на игрите на среќа во казино“ се заменуваат со зборовите „ согласно став (8) на овој член.“
Во ставот (9) кој станува став (11) зборовите „од ставовите (7) и (8) на овој член“ се заменуваат со зборовите „од ставовите (8) и (10) од овој член“.

По ставот (9) кој станува став (11) се додава нов став (12) кој гласи:
„(12) Образецот од став (9) на овој член го пропишува министерот за финансии.“
Член 20

   Во член 73 по ставот (2) се додаваат два нови ставови (3) и  (4)  кои гласат:
          „(3) Трговското друштво од ставот (2) на овој член може да има една или повеќе лиценци за приредување на игри на среќа во обложувалница.“
           „ (4) Со една лиценца приредувачот на игри на среќа во обложувалница има право да приредува игри на среќа во обложувалница во најмногу  50  уплатно-исплатни места.“

                Во ставот (3) кој станува став (5) по алинеата 6 се додаваат две нови алинеи 7 и 8  кои гласат:

„-документ дека деловната просторија во која се приредуваат игри на среќа во обложувалница е оддалечена не помалку од 100 метри од основни и средни училишта не постар од 6 месеци од денот на неговото издавање;
-документ издаден од Управата за финансиско разузнавање за утврден низок, среден или висок ризик од перење пари и финансирање на тероризам.“
Член 21
           Во член 74 во став (1) зборовите „за период од три години“ се заменуваат со зборовите „за период од шест години“.
             Во ставот (2)  зборовите „во износ од 105.000 евра“ се заменуваат со зборовите „во износ од 210.000 евра“.
              По ставот (2) се додава нов став (3) кој гласи:


„(3) За утврден среден ризик од перење пари и финансирање на тероризам се плаќа дополнителен надоместок од 50% од висината на надоместокот за лиценца, а за утврден висок ризик од перење пари и финансирање на тероризам се плаќа дополнителен надоместок од 100%  од висината на надоместокот за лиценца.“


  Ставовите  (3), (4), (5), (6) и (7) стануваат ставови (4), (5), (6), (7) и (8).


 Ставот (5) кој станува став (6) се менува и гласи:


   „(6) Приредувачот на играта поднесува барање за промена на деловната просторија до Министерството за финансии на пропишан образец, кон кое приложува:
1) доказ дека новата деловна просторија ги исполнува просторните и техничко-технолошките услови за приредување игри на среќа во обложувалница не постар од 30 дена од денот на неговото издавање;
2) доказ дека претходната деловна просторија е затворена, односно во неа не се приредуваат игри на среќа во обложувалница од страна на приредувачот на играта и



      3) документ дека новата деловна просторија се наоѓа на оддалеченост не помалку од 100 метри од основни и средни училишта не постар од 6 месеци од денот на неговото издавање.“
                                                                                               Член 22
              Во член 76, во ставот (1) зборовите  „во износ од 300.000 евра“ се заменуваат со зборовите „во износ од 500.000 евра.“
                 Ставовите 2 и 3 се бришат.             

                 Ставот (4) станува став (2).             

Член 23
            Во член 79, во ставот (1)  се додава нова  реченица која гласи: „Доколку износот на посебната давачка од 20% е помал од износот добиен како производ од бројот на уплатно-исплатни места со 1.600 евра, приредувачот плаќа 1.600 евра во денарска противвредност по средниот курс на Народната банка на Република Македонија месечно по уплатно-исплатно место.“


По ставот (1) се додава нов став (2) кој гласи:


„(2)  Приредувачот од став (1) на овој член е должен најдоцна до 5-ти во тековниот месец за претходниот месец на посебен образец, по електронски пат, до Управата за јавни приходи да достави пресметка за посебната давачка од став (1) на овој член.“


Во ставот (2) кој станува став (3)  зборовите „разликата меѓу уплатениот износ од сите компјутери во сите уплатно-исплатни места на тој приредувач и исплатениот износ од сите компјутери во сите уплатно-исплатни места“ се заменуваат со зборовите „согласно став (1) на овој член“.


Во ставот (3) кој станува став (4) зборовите „од ставовите (1) и (2) на овој член“ се заменуваат со зборовите „од ставовите (1) и (3) на овој член“.
 за претходниот месец. 


По ставот (4) кој станува став (5) се додава нов став (6) кој гласи:


„(6) Образецот од став (2) на овој член го пропишува министерот за финансии.“
Член 24
  
Во член 84, во став (2) точката на крајот од реченицата се брише и се додаваат зборовите „и документ дека уплатно-исплатното место е оддалечено не помалку од 100 метри од основни и средни училишта не постар од 6 месеци од денот на неговото издавање.“
Член 25
              Во член 86 во ставот (3) по алинеата 7 се додаваат две нови алинеи 8 и 9 кои гласат:
„-документ дека деловната просторија во која ќе се приредуваат игри на среќа во автомат клуб е оддалечена не помалку од 100 метри од основни и средни училишта не постар од 6 месеци од денот на неговото издавање;
 -документ издаден од Управата за финансиско разузнавање за утврден низок, среден или висок ризик од перење пари и финансирање на тероризам.“

Член 26


Во член 87 во ставот (1) по зборот „години“ се додаваат зборовите „и се однесува само за една деловна просторија“.
              По ставот (2) се додава нов став (3) кој гласи: 
       „(3) За утврден низок ризик од перење пари и финансирање на тероризам не се плаќа дополнителен надоместок за ризик, за утврден среден ризик од перење пари и финансирање на тероризам се плаќа дополнителен надоместок од 50% од висината на надоместокот за лиценца, а за утврден висок ризик од перење пари и финансирање на тероризам се плаќа дополнителен надоместок од 100% од висината на надоместокот за лиценца.“
Член 27
                 Во член 88  ставот (2) се менува и гласи:
                     „(2) Приредувачот на играта поднесува барање за промена на деловната просторија до Министерството за финансии на пропишан образец, кон кое приложува:
 1) доказ дека новата деловна просторија ги исполнува просторните и техничко-технолошките услови за приредување игри на среќа во автомат клуб не постар од 30 дена од денот на неговото издавање;
2) доказ дека претходната деловна просторија е затворена, односно во неа не се приредуваат игри на среќа во автомат клуб од страна на приредувачот на играта и
                      3) документ дека новата деловна просторија се наоѓа на оддалеченост не помалку од 100 метри од основни и средни училишта не постар од 6 месеци од денот на неговото издавање.“
                 Ставовите (4), (5) и (6) се бришат.
             Во ставот (7) кој станува став (4) зборовите „ставовите (2) и (5)“  се заменуваат со зборовите „ставот (2).“

Член 28
              Во член 89 зборовите „без оглед на тоа дали тие се сместени во една или повеќе деловни простории на приредувачот на игри на среќа во автомат клуб“ се заменуваат со зборовите „во сите деловни простории за кои се издадени лиценци од страна на Владата на Република Македонија“.
Член 29
            Во член 94 во ставот (1) се додава нова реченица која гласи: „Доколку износот на посебната давачка од 20% е помал од вкупниот износ добиен како производ од бројот на автомати во сите деловни простории со 350 евра, односно со 650 евра (збирот на бројот на автомати помножен со 350 евра и на бројот на електронски рулети помножен со 650 евра), приредувачот плаќа 350 евра во денарска противвредност по средниот курс на Народната банка на Република Македонија месечно по автомат, односно 650 евра во денарска противвредност по средниот курс на Народна банка на Република Македонија, месечно по електронски рулет.“
         По ставот (1) се додава нов став (2) кој гласи:
       „(2) Приредувачот од став (1) на овој член е должен најдоцна до 5-ти во тековниот месец за претходниот месец на посебен образец, по електронски пат, до Управата за јавни приходи да достави пресметка за посебната давачка од став (1) на овој член.“
         Ставот (2) кој станува став (3) се менува и гласи:
    „(3) Приредувачот на игри на среќа во автомат клуб,  на месечна основа, за    финансирање на спортот плаќа посебна давачка во висина од 1,5% која се пресметува на согласно став (1) на овој член на сметка на Агенцијата за млади и спорт и за финансирање на здравствената заштита плаќа посебна давачка во висина од 1,5% која се пресметува согласно став (1) на овој член на сметка на Министерството за здравство.

        Во ставот (3) кој станува став (4) зборовите „од ставовите (1) и (2) од овој член“ се заменуваат со зборовите „од ставовите (1) и (3) од овој член“.
          Ставовите (4), (5) и (6) стануваат ставови (5), (6) и (7).

По ставот (6) кој станува став (7) се додава нов став (8) кој гласи:
            „(12) Образецот од став (2) на овој член го пропишува министерот за финансии.“


Член 30

Во член 150 по ставот (2) се додава нов став (3) кој гласи:
„(3) При вршење на инспекциски надзор Управата за јавни приходи може да соработува со Министерството за внатрешни работи и Управата за финансиска полиција.“
Член 31
             Во член 151 став 1 во точката 17) зборовите „став (4)“ се заменуваат со зборовите „став (5)“.

 Член  32

Во член 157 во ставот 1 зборовите „5.000 евра“се заменуваат со зборовите „10.000 евра“.

Во став (1) во точката 17), зборовите „или го зголеми бројот на деловните простории во кои се приредуваат игри на среќа во автомат клуб без решение од Министерството за финансии (член 88 ставови (5) и (6))“ се бришат.


Во став (5) зборовите „точка 23“ се заменуваат со зборовите „точка 26)“.

Во став (6) зборовите „точка 23“ се заменуваат со зборовите „точка 26)“.

Член 33
             Во членот 157-а во ставот 1 зборовите „5.000 евра“се заменуваат со зборовите „10.000 евра“.


Во ставот 2 зборовите „5.000 евра“се заменуваат со зборовите „10.000 евра“.

 
Во во ставот 3 зборовите „5.000 евра“се заменуваат со зборовите „10.000 евра“, а 

зборовите „без оглед на тоа дали тие се сместени во една или повеќе деловни простории на приредувачот на игри на среќа во автомат клуб“ се заменуваат со зборовите „во сите деловни простории за кои се издадени лиценци од страна на Владата на Република Македонија.“


По ставот (3) се додава нов став (4) кој гласи:


„(4) Глоба во износ од 10.000 евра во денарска противвредност ќе му се изрече на приредувачот од член 7 став (2) и (3) доколку не обезбеди надзорен информациски систем преку кој ќе се следат уплатите и исплатите од приредување на лотариските, електронските  интернет игрите на среќа, така што системот обезбедува точни податоци за уплатата и исплатата од секоја игра кои може да се прикажуваат во секое време и таквиот систем мора да овозможува негово поврзување со информацискиот систем на Управата за јавни приходи (член 21-б став (1)).“


Ставовите (4) и (5) кои стануваат ставови (5) и (6) се менуваат и гласат:


„(5) Глоба во износ од 30% од одмерената глоба за правното лице ќе му се изрече за прекршокот од ставовите (1), (2), (3) и (4) на овој член и на одговорното лице во правното лице.


(6) За прекршокот од ставовите (1), (2), (3) и (4) на овој член на правното лице, покрај глобата од ставовите (1), (2), (3) и (4) на овој член, ќе му се изрече и мерка времена забрана за вршење на дејноста до 30 дена во деловната просторија каде е констатирана неправилноста, а на одговорното лице во правното лице покрај глобата од ставот (5) на овој член, ќе му се изрече и забрана за вршење на должност во траење до 30 дена.
Член 34


Приредувачите на игрите на среќа во казино, обложувалница, автомат клуб и томбола од затворен тип кои имаат добиено лиценци за приредување на игрите на среќа  продолжуваат да ги приредуваат игрите на среќа според условите по кои се издадени лиценците до истекот на рокот за кој е издадена соодветната лиценца, освен во пресметката и плаќањето на посебните давачки.


Решенијата за согласности за уплатно-исплатни места во кои се приредуваат игри на среќа во обложувалница и за деловни простории во кои се приредуваат игри на среќа во автомат клуб донесени до денот на влегувањето во сила на овој закон, продолжуваат да важат до истекот на рокот за кој се издадени соодветните лиценци.

Член 35
          Започнатите постапки по барања за издавање на лиценци за приредување на игри на среќа во казино, обложувалница, автомат клуб и томбола од затворен тип  и започнатите постапки за согласности за уплатно-исплатни места во кои се приредуваат игри на среќа во обложувалница, за деловни простории во кои се приредуваат игри на среќа во автомат клуб, за промена на деловни простории во кои се приредуваат игри на среќа во казино, обложувалница, автомат клуб и томбола од затворен тип и за согласности за деловни простории во кои се приредуваат електронски игри на среќа до денот на влегувањето во сила на овој закон, ќе продолжат согласно одредбите на Законот за игрите на среќа и за забавните игри („Службен весник на Република Македонија“ бр.24/11, 51/11, 148/11, 74/12, 171/12, 27/14, 139/14, 61/15, 154/15, 23/16 и 178/16).
Член 36
Приредувачите од член 7 ставови (2) и (3) на овој закон, се должни да обезбеди надзорен информациски систем и негово поврзување со информацискиот систем на Управата за јавни приходи во рок од една година од денот на влегувањето во сила на овој закон.

Член 37

Приредувачот од член 7 став (3) на овој закон е должен да го усогласи своето работење со одредбите на членовите 5, 6 и 15 на  овој закон во рок од две години од денот на влегувањето во сила на овој закон, 

Член 38
(1)Приредувачите на електронски игри на среќа, на игрите на среќа во обложувалница, казино, автомат клуб и томбола од затворен тип кои имаат добиено лиценци за приредување на игри на среќа, се должни најдоцна до 31.05.2019 година  да обезбедат документ издаден од Управата за финансиско разузнавање за утврден степен на ризик од перење пари и финансирање на тероризам и да го достават до Министерството за финансии. 

(2)Приредувачот на електронски игри на среќа доколку добие среден или висок степен на ризик, е должен најдоцна до 31.12.2019 година  да го сведе на низок степен на ризик, во спротивно Република Македонија ќе бара исклучување на содружникот со кој ги приредува електронските игри на среќа.
 (3) Врз основа на доставениот документ за степенот на ризик од перење пари и финансирање тероризам од Управата за финансиско разузнавање, Министерството за финансии со решение ќе ги задолжи приредувачите во обложувалница, казино, автомат клуб и томбола од затворен тип да платат  надоместок за утврден степен на ризик. 

Член 39
Подзаконските акти предвидени со овој закон ќе се донесат во рок од 30 дена од денот на влегувањето во сила на овој закон.
Член 40
 Одредбите на членовите 98, 99, 100, 101, 102 ,103, 104, 105, 106, 107 и 111 на Законот за игрите на среќа и за забавните игри („Службен весник на Република Македонија“ бр. 24/11, 51/11, 148/11, 74/12, 171/12, 27/14, 139/14, 61/15, 154/15, 23/16 и 178/16) ќе започнат да се применуваат од 1 јануари 2020 година.

Член 41
Овој закон влегува во сила осмиот ден од денот на објавувањето во „Службен весник на Република Македонија“, а ќе се применува 30 дена од денот на објавувањето, освен одредбите на член 2 од овој закон со кој член 7 се дополнува со нов став (6), на член 11 од овој закон со кој член 40 став 3  се дополнува со нова алинеја 9, на член  16 од овој закон со кој член 57 се дополнува со нов став (9), на член 20 од овој закон со кој член 73 став (3) се дополнува со нова алинеја 8 и на член 25 од овој закон со кој член 86 став (3) се дополнува со нова алинеја 9, кои ќе отпочнат да се применуваат од 01.03.2019 година.
